
MØTEprotokoll.

Kommunestyret
Møtestad:
Kommunestyresalen, Storebø



Møtedato:
29.04.2008
Kl: 15.00

Tilstades på møtet:

	Medlemar:
	Helge Andre Njåstad, Jostein Blænes, Renate Møgster Klepsvik, Helge Otterå, Ronald Persen, Kjetil Østervold, Øystein Østervold, Edvard Johannes Stangeland, Ingrid Vågen Duesund, Jane K. Stangeland, Ove Fagerbakke, Andreas Risøy, Christian Halstensen, Morten Storebø, Ingunn Berge Vik, Julie Solbakken, Kurt Frank og Arne Kalve Klepsvik.  

	Forfall:
	Olav Njåstad, Narve Møgster og Torfinn Grav.  

	Varamedlemar:
	Grete Hammervold, Per Espen Vik og Cesilie Øxnes.  

	Frå adm. (evt. andre):
	Rådmann Rolf Nøstdal, Økonomisjef Steinar Hole og nestleiar offentleg servicekontor Astrid N. Fagerbakke.  

	
	

	Innkalling:
	Ingen merknader.  

	Merknader:
	Ingen merknader.  

	Handsama saker:
	Saksnummer: 0041/08 t.o.m. 0056/08  


Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 29.04.2008

______________________      ______________________      ______________________

Helge Andre Njåstad
                Arne Kalve Klepsvik
       Ronald Persen

Ordførar

0041/08


MØTEBOKA FRÅ MØTE 04.03.2008 

Vedtak:

Møteboka frå møte i kommunestyret 04.03.2008 vert godkjent slik ho ligg føre.  
0042/08


UNDERSKRIVING AV MØTEBOKA 

Vedtak:

  Til å skriva under møteboka saman med ordførar vert valde:

Arne Kalve Klepsvik og Ronald Persen

  
0043/08


POLITISK KVARTER 

  Handsaming:
Ordføraren orienterte om:  
· Opning av kunstgrasbane på Hundvåkøy lørdag 19. april 2008.

· Utfordring med for lite spelemidlar til Hordaland. I 2008 er det berre om lag 20% av behovet. Det betyr at idretten må forskottere for staten i ca 5 år. Dette må det arbeidast med politisk.

· Kommunalminister Magnhild Meltveit Kleppa måtte utsette besøket og vil koma attende med nytt framlegg til dato.

· Det blir spennende kva som kjem i kommuneøk prp. 15. mai. Spenning knytta til om selskapsskatten vert gjort statleg, kva rammer kommunane får og kva grad av utgamning regjeringa føreslår. Opplegget er blitt presentert som eit ”Robin Hood” opplegg der ein skal ta frå dei rike og gje til fattige kommunar. Austevoll er i ein slik samanheng rik.

· Folkemøte på Storebø 26. mars – Stort engasjement for at det skal skje utvikling i Storebø sentrum.

· Formannskapet må ta stilling til vidare framdrift. Ordføraren peika på ”Storebø amfi” som svært viktig enkelt sak å få realisert i samarbeid med næringsliv.

· Fritidsaktiviteter i kommunen – interesse for treningsbane for golf og treningsbane for riding på Storebø.

· Vedlikehald kommunehuset. Oppstart maling denne eller neste veke.

· Fylkestinget positiv til utbygging av fiskerihamn Rabben – Salthella, realisering innanfor handlingsprogram 2010 – 2019 i sitt NTP vedtak.

· Vedtak i fylkestinget – når veg Svegatjørn – Rådal er ferdig vil ein vurdera strekning Os – Leirvik på nytt med sikte på å få ein ferjefri kyststamveg. Viktig sak for Austevoll å vera klar over.

· Det vert innført hurtigbåtstopp på Hevrøy 3 mnd. om sommaren .

· Rekneskapen 2007 - viser eit overskot på kr. 1.042.700 i overskot. Det betyr at kommunen for tredje år på rad går med overskot på drifta.

Spørsmål frå Kjetil Østervold (FrP):

La fram framlegg om reduksjon i eigedomsskatten for nyare hus og bad om å få det behandla som eigen sak:

Ordføraren svara at han var positiv å ta dette som eigen sak og spurte kommunestyret om dei ynskte å handsame saka.

Det vart samrøystes vedteke av framlegget skal takast opp til handsaming under kommunestyresak 0050/08.

Spørsmål frå Renate Møgster Klepsvik (FrP):
Trolandshamar skule – det er ikkje SFO på skulen og det vart opplyst at skulen ikkje ville undersøke behovet. Det bør gjerast. Dersom behovet ikkje er stort nok til eigen SFO bør ein sjå på samarbeid med Storebø sin SFO ordning.

Lærlinger i kommunen innan helse- og sosial. Kommunen bør forsøke å finne plass til dei som ynskjer læreplass. 

Svar frå rådmannen:
Sak om SFO knytta til Trolandshamar skule vil bli førelagt skulesjefen.

Beklager at det ikkje finst nye midler til lærlinger på 2008-budsjettet.

I 2007 var det ikkje søkjarar til lærlinger innan omsorgsarbeiderfaget, 1 søkjar til barne- og ungdomsarbeiderfaget.  Dette vart vidareført i 2008.  Det bør leggast fram sak om å få inn 2 lærlinger innan omsorgsarbeiderfaget i 2009.

Svar frå ordføraren:

Vil be rådmannen legga fram sak om lærlingplasser før sommaren for å prøva å få lærlinger innan omsorgsarbeiderfaget allereie frå hausten av.
Spørsmål frå Jane Stangeland (Ap):
Viste til situasjonen med ferjekapasiteten og spurte om det var noko nytt i saka og understreka viktigheten av å holde fokus på saka.  

Svar frå ordføraren:
Er enig i viktigheten av saka og redegjorde for kva som er gjort. Dette er ei sak med høg prioritert. Helge Otterå sitt framlegg om å få Ullensvang som ferje når Stord er på verkstad vart avvist. Nytt i anbodssaka – felles anbod for kommunane Austevoll, Tysnes og Fusa.  Ellers er opplysninger i anbodet strengt konfidensielt fram til anbodet vert lyst ut.

Spørsmål frå Edvard Johannes Stangeland (Sp):
Boss Torangsvåg – område som er skutt ut for å ta ut stein.  Vert nytta til bossfylling og bossbrenning.  Eigarforhold i dette område?

Svar frå rådmannen:
Eigarforhold ikkje avklårt.

Det er ikkje løyve til å brenna boss – administrasjonen vil følgja opp saka.

Spørsmål frå Øystein Østervold (FrP):
Vedlikehald av kunstgrasbanane i kommunen, er kommunen sitt ansvar.

Samarbeid med ASV,  krever spesialutstyr til vedlikehald. Bad administrasjonen syta for at dette vert samordna på ein god måte for alle tre banane..

Legesituasjonen i Austevoll.  3 pasienter med livstruande sjukdomar har i løpet av kort tid blitt avvist ved henvendelse til vakthavande lege.  

Svar frå rådmannen:
Anmoder pasienter som ikkje får den behandling dei meiner at dei har krav på om å senda skriftleg klage til kommunen.  

Det er nyleg tilsett ny lege i kommunen.

Ein lege skal ha permisjon frå hausten av, det vert lyst ut vikariat i denne stillinga.

Rådmannen er kjent med stoda i samband med vedlikehaldet av kunstgrasbanane.

Saka vil bli teken opp med skulesjefen.

Vedtak:

Vert lagt ved møteboka.  
0044/08


REFERAT OG MELDINGAR 

Handsaming:
Det vart delt ut følgjande skriv i møte:

Skriv frå rektor v/Austevoll ungdomsskule, datert 28.04.08, Grunngjeving for kvifor ungdomsskulen ønskjer å forandre start og slutt tid, vedlagt timeplan.

Skriv frå foreldre på Møkster og Litlekalsøy, datert 24.04.08, Endring av timeplan ved Austevoll ungdomsskule.

Skriv frå foreldre på Møkster og Litlekalsøy, datert 24.04.08, Kommentarer til endring av start og slutt tid i skulane.

  
Vedtak:

Vert lagt ved møteboka.  
0045/08


AUSTEVOLL KULTURSKULE - REDUKSJON MED KR 300.000,- 

  Handsaming:
Framlegg frå KRF v/Christian Halstensen:

”Saka vert utsett.”

Ved røysting fekk utsettelsesframlegget 9 røyster (H 5, KRF 2, SP 1 (Ingrid V. Duesund) og FRP 1 (Renate M. Klepsvik)), 12 røysta mot (Ap 3, SP 1 (Edvard J. Stangeland) og FRP 8).

  
Fellesframlegg frå Senterpartiet, Kristeleg folkeparti og Framstegspartiet v/Ronald Persen:

”Austevoll kommunestyre utsetjer budsjettsaker til junimøte, då me kjenner betre til   

 inntektene i budsjettet.

 Framlegg om eventuell auke til kulturskule, lærlinger og nattevakt blir sett i den samanheng.”

Det vart først røysta over tenesteutvalet si tilråding som fekk 2 røyster (SP (Ingrid V. Duesund)  og 1 FRP (Renate M. Klepsvik)) og falt.

Det vart deretter røysta over fellesframlegg frå SP, KRF og FRP:

11 røysta for framlegget (KRF 2, SP 1 FRP 8) 10 røysta mot (H 5, AP 3, Sp 1 og FRP 1).

Dei 10 røysta for eit felles framlegg frå Høgre og Ap v/Jane Stangeland om å gje kr. 300.000,-  Inndekning vert å koma attende til i revidert budsjett i junimøtet.

Vedtak:

Austevoll kommunestyre utsetjer budsjettsaker til junimøte, då me kjenner betre til inntektene i budsjettet.

Framlegg om eventuell auke til kulturskule, lærlinger og nattevakt blir sett i samanheng.  
  
0046/08


FYLKESPLAN FOR IDRETT, FYSISK AKTIVITET OG FRILUFTSLIV 

2008-2012

Vedtak:

  Austevoll kommune ser positivt på at det vert lagt fram fylkesdelplan for fysisk aktivitet, idrett og friluftsliv.

Det er viktig at det vert stilt krav til kommunane om godt gjennomarbeidde kommunale delplanar der idretten er ein sjølvsagt medspelar, ved tildeling av spelemidlar.

Etter tidlegare erfaringar har fylkeskommunen lagt stor vekt på kommunane sine prioriteringar. Dette vonar Austevoll kommune vil halda fram.  
0047/08


NY VEG AUSTEVOLLSHELLA - TORANGSVÅG. GODKJENNING AV REGULERINGSPLAN 

Vedtak:

  Austevoll kommunestyre godkjenner i medhald av plan og bygningslova § 27-2, reguleringsplan for veg/ bru mellom Austevoll og Torangsvåg, plankart/ føresegner med revisjonsdato 10.03.2008.
0048/08


STOREBØ SENTRUM - STADUTVIKLING - FINANSIERING 

Vedtak:

  Austevoll kommunestyre stiller inntil kr. 425.000,- til rådvelde for   arbeidsgruppa for stadutvikling Storebø sentrum til planlegging og vidare oppfølging av planarbeidet etter følgjande finansieringsplan:

Omdisponerte  fondsmidlar 


kr.  143.000,-

Innsamla midlar frå private


”     122.000,-

Tilskot frå Hordaland fylkeskommun
”     140.000,-

Frå Næringsfondet



”       20.000,-

Sum finansiering



kr.  425.000,-
Det vert føreteke følgjande endringar i budsjettet for 2008:

02700.1120.3014  ”Storebø sentrum – konsulenttenester” vart ført opp med kr. 425.000,-.

07301.1120.3014  ”Fylkestilskot” vert ført opp med kr. 140.000,-.

07703.1120.3014  ”Tilskot frå private” vert ført opp med kr. 122.000,-.

09500.1120.3014  ”Bruk av fondsmidlar” vert ført opp med kr. 143.000,-.

09500.1120.3014  ”Bruk av Næringsfond” vert ført opp med kr. 20.000,-.

0049/08


FERJELEIE PÅ SALTHELLA  

Vedtak:

Austevoll kommunestyre bed rådmannen innhente skøyte på eigedomen.

Kommunestyret vil ikkje selja eigedomen no og vel inntil vidare å oppretthalda dei avtaler som er knytta til bruken av arealet.  
  
0050/08


FRITAK FOR EIGEDOMSSKATT ETTER EIGEDOMSSKATTELOVA § 7 

Handsaming:
Christian Halstensen fekk permisjon.

Tilleggsframlegg frå Kjetil   Østervold:

”Austevoll kommunestyre gjev i medhald av §7 fritak til også Austevoll arbeidssamvirke.”
Det vart røysta over formannskapet si tilråding med tilleggsframlegg frå Kjetil Østervold.

Tilrådinga med tilleggsframlegg vart samrøystes vedteke (20 røyster).

Framlegg frå FRP v/Kjetil Østervold:

”Austevoll kommunestyre vedtek med heimel i eigedomsskattlova §7 c å gje delvis fritak for 
 bygning som vert nytta til husvære. Bygning som er frå 0 til 3 år betalar 70% takst, frå 4-15 år  

 80%.

 Austevoll kommunestyre er og opptatt av situasjonen til dei som pga skatten vil få ein svært  

 vanskeleg økonomisk situasjonen og viser til paragraf §28 og ber skattetakstnemndene  

 vurdere slike enkelt saker i medhald av den paragrafen. 

 Austevoll kommunestyre ber rådmannen syta for at dei som ynskjer å betala skatten over   

 fleire terminar enn 2 skal få høve til det dersom dei tar kontakt med kommunen.”
Framlegg frå AP v/Jane Stangeland:

”Eigedomsskatten vert redusert med 20% på bustader og fritidsbustader i år 2008.”

Det vart røysta over framlegga frå Kjetil Østervold og Jane Stangeland:

Framlegget frå Kjetil Østervold fekk 16 røyster (KRF 1, SP 2, H 4 og FRP 9), framlegget frå Jane Stangeland fekk 4 røyster (AP 3 og H 1 (Arne Kalve Klepsvik)).

Vedtak:

1.  Austevoll kommunestyre vedtek at følgjande eigedomar vert friteken for eigedomsskatt 

     med tilvising til § 7 i eigedomsskattelova.

     a)   private barnehagar

     b)   andre forsamlingshus/grendahus

     c)   forsamlingshus eigd av velforeningar og liknande.

     d)   Stiftinga Marsteinen Fyr  
     c)   Austevoll ASV 

 2. Austevoll kommunestyre vedtek med heimel i eigedomsskattlova §7 c å gje delvis fritak   

     for bygning som vert nytta til husvære. Bygning som er frå 0 til 3 år betalar 70% takst, frå  

     4-15 år 80%.

    Austevoll kommunestyre er og opptatt av situasjonen til dei som pga skatten vil få ein svært  

    vanskeleg økonomisk situasjonen og viser til paragraf §28 og ber skattetakstnemndene  

    vurdere slike enkeltsaker i medhald av den paragrafen. 

    Austevoll kommunestyre ber rådmannen syta for at dei som ønskjer å betala skatten over   

    fleire terminar enn 2 skal få høve til det dersom dei tar kontakt med kommunen.

 0051/08

OPPDATERING AV K-2000  

Vedtak:

Austevoll kommunestyre gjev rådmannen fullmakt til å nytta inntil kr. 400.000,- til oppdatering av K-2000 slik det går fram av rådmannen sitt saksframlegg.  Summen vert løyvd frå fond til opprusting av K-2000.

Det vert føreteke følgjande endringar i budsjettet for 2008:

Konto nr. 12002.1180.1804 ”EDB   programvare” vert  auka med kr. 400.000,-.

Konto nr. 19500.1180.1804 ”EDB bruk av bundne fond” vert ført opp med 400.000,-.

 0052/08

PLAN OG BYGGJENEMND - ENDRING AV SAMANSETJING 

Vedtak:

Austevoll kommunestyre legg ned byggjenemda for arbeid ved skulane.

Byggjenemda vert erstatta av fylgjande ordning.

· Administrasjonen utarbeider kostnadsoverslag med budsjett til kvart prosjekt og får det godkjent av formannskapet

· Administrasjonen har fullmakt å gjennomføre tiltaket.

· Formannskapet skal godkjenne prosjektrekneskap etter at prosjektet er ferdigstilt.

  
0053/08


SUPPLERINGSVAL TIL NEMNDER  

Vedtak:

Austevoll kommunestyre veljer Astrid Mehus Sunde til 2. varamedlem frå Senterpartiet til tenesteutvalet.

Austevoll kommunestyre veljer Tone Solbakken til 3. varamedlem frå Senterpartiet til kontrollutvalet.

Austevoll kommunestyre veljer Mai-Britt Harangen til 1. varamedlem for Senterpartiet til kontrollutvalet.

Austevoll kommunestyre veljer Olav P. Aarland til 1. varamedlem for Kristeleg folkeparti til kontrollutvalet.

  
0054/08


KONTROLLRAPPORT 2007 VEDKOMANDE SKATTEOPPKREVJARFUNKSJONEN 

  Vedtak:
Austevoll kommunestyre tek rapport 2007 vedkomande skatteoppkrevjarfunksjonen i Austevoll kommune til orientering.  
0055/08


GNR. 22 BNR. 73 LITLEKALSØY. GODKJENNING AV REGULERINGSPLAN. 

  Vedtak:
  Austevoll kommunestyre godkjenner i medhald av plan og bygningslova § 27-2, reguleringsplan for Litlekalsøy, gnr. 22 bnr. 73. Plankart dat. 18.06.07 og føresegner dat. 18.06.07 rev. 26.03.08.

  
0056/08


RV 546 HUFTHAMAR FERJEKAI-HAUGLAND. OPPSTART- REGULERINGSPLAN 

Vedtak:

  Kommunestyret godkjenner i medhald av plan- og bygningslova § 27-1.1 at det vert utarbeidd framlegg til reguleringsplan for gang- og sykkelveg, utbetring av eksisterande riksveg samt utviding av parkeringsplass ved Hufthamar ferjekai.

Plikta til kunngjøring og underretning etter pbl §§ 27-1.1 og 33 kviler på den som lar utarbeide reguleringsplan.  
Rett utskrift:
Astrid Norunn Fagerbakke

